
Joint Declaration 

  Pele Broberg, Nunanut allanut, Inuussutissarsiornermut, Niuernermut Silallu Pissusianut Naalakkersuisoq 
Kalaallit Nunaanneersoq aamma Guðlaugur Þór Þórðarson, Nunanut allanut,- Nunat assigiinngitsut 

akornanni ineriartornermut suleqatigiinnermullu ministeri Islandimeersoq  

 

Nunanut allanut, Inuussutissarsiornermut, Niuernermut Silallu Pissusianut Naalakkersuisoq Pele Broberg 
aamma Nunanut allanut,- Nunat assigiinngitsut akornanni ineriartornermut suleqatigiinnermut ministeri, 
Guðlaugur Þór Þórðarson, Islandimiit ulloq 23. september 2021 virtuelimik naapipput. 

Nunat marluk taakku akornanni nukittuumik naammassisaqarfiulluartumillu suleqatigiinneq, Nuummi 2013-imi 
Islandip Generalkonsulateqarfianik Kalaallit Nunaatalu Reykjavikimi Sinniisoqarfimmik 2018-imi ammaanikkut 
nukittorsarneqartoq  ministerit tikilluaqquaat. 

Nunat akornanni politikikkut aningaasaqarnikkullu suleqatigiinnerup annertusiartornera ukiuni 
kingulliunerusuni annertusiartortoq innuttaasunillu annertunerusumik qaninnerusumillu suleqatigiinnissamut 
annertuumik soqutiginninneq, misissuisitsinerni aamma takutinneqartoq, ministerit maluginiarpaat. 

Ministerit ilisimavaat silap pissusaata allanngoriartornerata kingunerisaasa sukkasuumik Issittumi 
allanngoriartorneq malitsigingaa aammalu nunat sanileriit tamarmik suleqatigiillutik 
iliuuseqarfigisariqartikkaat. Ministerit marluullutik erseqqissaatigaat, Kalaallit Nunaata Islandillu ataatsimut 
pingaarutilimmik inissisimasut silap pissusaata allanngoriartornerata unammillernartuinik 
erseqqissaanissaminnik. 

Grønlandskomite Islandimi Nunanut allanut,- Nunat assigiinngitsut akornanni ineriartornermut 
suleqatigiinnermut ministerimit pilersinneqartoq ”Greenland and Iceland in the New Arctic” nunat marluk 
taakku akornanni suleqatigiinnermik annertusaanissamut nutaamillu suleqatigiinnissamut tunuliaqutsiilluartoq 
ministerit isumaqatigiissutigaat.   

Assartuussinermi kiffartuussinernilu niueqatigiinnerup annertusiartornera ukiuni kingullerni Kalaallit Nunaata 
Islandillu akornanni pisoq kiisalu nunat taakku marluk akornanni toqqaannartumik timmisartuussinernik 
ammaasseqqinnissamik aalajangerneq alloriarneruvoq pingaarutilik COVID-19-p kingorna sumiiffiup 
takornariaqarnerata aallarnisaqqinnissaanut. 

Aalisagaqatigiiaani pisassiissutinik aalisagaqatigiinnillu ataatsimoorluni aqutsinerup aammalu Islandip Kalaallit 
Nunaatalu ataatsimoorussamik aalisarnermut kommissioniata ataani suleqatigiinnerup annertusinera ministerit 
pingaartutut isigaat. Aalisarnerullu iluani suleqatigiinnerup annertusiartornera tikilluaqquaat aamma 
erseqqissaatigalugu nunat marluk akornanni attaveqarnerup nukittorsarnissaanut ingerlaqqinnissamik 
piumassuseqarnertik.  

Inatsisitigut pisussaaffiliisunik suleqatigiinnermik kingornatigullu isumaqatigiissutinik pilersitsinissaq 
siunertaralugu, qulaanilu imarisaasut eqqarsaatigalugit, naalakkersuisut isumaqatigiipput ataatsimoorussamik 
misissueqqaarnermik nunat marluk akornanni oqaloqatigiinnerit suleqatigiinnissamik isumaqatigiissutit 
eqqarsaatigalugit aallartitsisoqassasoq, suliassaqarfiit suussusersornissaat siunertaralugu suleqatigiinneq 
itinerusoq taassuma ataani ilaallutik killeqanngitsumik niueqatigiinneq. 



Manna nalunaarut ministerit atorfilittallu ataavartumik ataatsimiittarnerisigut piviusunngortinneqassaq. 

Ataatsimut ingerlanniagaq aamma suleqatigiinneq illuatungeriinni suliassaqarfiit mianerisassat ataqqillugit 
aammalu Namminersornermut inatsisip (Kalaallit Nunaanni Namminersorneq pillugu inatsit) sinaakkutit iluini 
ingerlanneqassaaq 

Atsiorneqarpoq assilineqartuni marlunni assigiinni .................... tuluit oqaasiini 

Atsiortut  

Pele Broberg aamma Guðlaugur Þór Þórðarson  

 


